
						З пляцоўкі Вікікрыніцы

					

					


					
					
					Гэта старонка не была вычытаная
Дык па вашаму, дзядзька Мухніцкі, калі вучань беларускай школы замест „пуговица“ гаворыць „гузік“, дык гэта ўжо будзе — злосны шавініст.

Даруйце і яму, дзядзька Мухніцкі, бо ён малы ды несьвядомы.

Вось каб ён апрача беларускай ды ведаў іншую мову, а галоўнае — каб у яго была гэткая галава, як у вас, дык ён, вядома ніколі не гаварыў-бы на „шавіністычнай“ мове бацькоў.

Эх, дзядзька Мухніцкі, дзядзька Мухніцкі. Пазваў-бы я вас так, як вы гэтага варты, ды не назаву, бо мая галава так пабудавана, што апрача таго, што капэлюш носіць, можа думаць.

Назавеш, бывае, якога падглупаватага падглупаватым, а ён праўды не зразумее, абразіцца — адпавядаць будзеш. Але вось калі падглупаватага ды разумным назавеш, дык за гэта адпавядаць саўсім ня будзеш, бо законам гэткія выпадкі не прадбачаны.

Эх, і разумны-ж вы чалавек, дзядзька Мухніцкі.

		 Апошняе змяненне старонкі адбылося 12:35, 15 снежня 2023.
	Тэкст даступны на ўмовах ліцэнзіі Creative Commons Attribution-ShareAlike, у асобных выпадках могуць дзейнічаць дадатковыя ўмовы. Падрабязней гл. Умовы выкарыстання.

